
   Кĕвĕ çутă пек çиçе-çиçе илет.

Шăнкăртатăвĕ юхать юхан шывла.

Мĕнлерех-нш ун чĕлхийĕ — Тур пĕлет...

Пĕр çакна çеç калама пулать: юрлать.

Пас лаппи-и чăлтăр çуттăн йăлкăшать,

е хĕвел тӳперен пăхать пĕччен —

чун пурне те йышăнать те хуравлать,

кăлт та кăлт! тапать чĕре — тăраниччен!

Çемĕ шав аталанать те çул хывать,

Пĕр ăна çеç парăнас, хама манас.

Кун-çултан эс ан хăра: кун-çул чухлать,

хăв кăна эс пул кăшт та пулин таса.



Ку симфонин мĕнлерех тĕшши? — «Эпир!»

Çул юлташĕ витĕрех сана курать.

Ăнланмасть-и? Ăнланмастăн ху, эппин,

уйрăлмаслăх, çынлăх — çак тĕлпулура.



Ля бемолъ пек ырату е юрату?

Хуть мĕнле те вăл хăй ирĕк пулмалла.

Эс хăвна ытла тулли е нишлĕ туй —

чун-çке зсĕ. — Ку пит кăткăс япала.

  